
ՄԵՐ ՆԱԽՆԵԱՑ ՀԱՒԱՏՔԸ

ՊԱՏ ԱՐԱԳ ՎԱՍՆ
(Շար. տե՞ս Բազմ.

ԽՈՍՐՈՎ ԱՆՁԵՒԱՑԻ

Խոսրով Անձեւացեաց Եպիսկոպոս, հայ-
րը Գրիգոր Նարեկացիի, Ս. Պատարագի
աղօթքներու մեկնութեան մէջ, զոր գրած
է Ժ. դարու կիսուն, զանազան առիթնեւ
րով կը խօսի ննջեցեալներու ի նպաստ յի-
շատակութեան մասին

1. Հաւատամքէն վերջ, հաւատալիք-
ներու շարքին՝ կտրուկ եւ իմաստնագեղ
խօսքերով կաւանդէ հետեւեալը.

<< Քրիստոսի հանապազորդ պատարա-
գիլն, զի վասն մեր հանապազ ի յանցանս
անկմանն՝ միշտ պատարագիլ առ ի քա-
ւութիւն. ոչ շատացեալ որ ի խաչին մի
անգամ պատարագեցաւ, այլ յաճախապէս
զնոյն զենումն յանդիման Աստուծոյ՝ վասն
հաւատացելոց կենդանեաց եւ ննջեցելոց
յամենայն եկեղեցիս սուրբ պատարագաւն
մատուցանէ. զի զոր անդր ի վեր ի բար-
ձրութեան խաչին զքաւութիւն տիեզերաց
շնորհեաց, զնոյն եւ սուրբ պատարագաւն
օր ըստ օրէ շնորհեսցէ»>7:

Քրիստոսի պատարագը, այն որ Գող-
գոթայի վրայ կատարուեցաւ, նոյնը կը
կրկնուի խորանին վրայ <<վասն հաւատա-
ցելոց կենդանեաց եւ ննջեցելոց>>: Վասն.
այսինքն ի նպաստ, ի շահ, յօգուտ ողջ եւ
ննջեցեալ հաւատացեալներու: Մեղքերու
տեսակներուն զանազանութիւն չի դներ
Խոսրով, ինչպէս մեր տեսած նախորդ հե-
զինակները. չիջներ այդ մանրամասնու-
թեան ու կը բաւականանայ հաւատացեալի
հանգամանքը միայն մատնանշելով: Խօս-
քը, ինչպէս յայտնի է, ընդհանուր յիշա-

37. Խոսրովու Անձեւացեաց Եպսկ-ի Մեկնութիւն
Աղօթից Պատարագին, Վենետիկ, Ս. Ղա-

ՆՆՋԵՑԵԼՈՑ
1959, թ. 3-5, էջ 81)

տակութեան մը մասին չէ. մեկնութիւնը
արդէն դեռ այդ կէտին հասած չէ, տա-
կաւին սկիզբն ենք, <<Մի՛ ոք յերեխայից>>
քարոզի պահուն, ուր առիթ կը գտնէ
Խոսրով խօսելու Ս: Պատարագի հզօր ար-
դիւնքներուն վրայ, որպէսզի ըստ այնմ՝
երկիւղածութեան զգացումներ արթնցնէ
ներկաներու մէջ: Խօսուն է մանաւանդ
Խոսրովի վերջաբանը. <<զքաւութիւն տիեւ
զերաց շնորհեաց>>. այդ տողերով՝ կը քան-
դակէ Ս. Պատարագի տիեղերական՝ ոյժը
ահա թէ ինչու կը մատուցուի ի նպաստ
կենդանեաց եւ ննջեցելոց:
2.- Բուն Պատարագի խորհուրդին անց--

նելով, ձեռք լուալէ վերջ՝ <<Տէր Աստուած
զօրութեանց>> աղօթքին դեղ թողութեան
բառերը մեկնելու պահուն՝ կըսէ.

<< Կերակրով մեղաք եւ մահկանացու ե-
ղաք, կերակրով դարձեալ զքաւութ-ււն եւ
զանմահութիւն ստանալ մեզ՝ Քրիստոսի
չարչարանքն պարգեւեցին. աղաչեմ վասն
հացիս եւ գինւոյս եդելոյ ի սեղանն, զի
լինելով մարմին եւ արիւն Քրիստոսի՝ լի-
ցի մեզ քաւիչ, եւ կեցուցիչ կենդանեաց եւ
մեռելոց . եւ այս վասն սիրոյն Քրիստոսի,

որ մեռաւն վասն մեր»38:
Հոս երկու հատ կը թուարկէ Ս. Պատա--

րագի արդիւնքներէն, կեցուցիչ եւ քաւիչ
ղօրութիւններ, դարձեալ ի նպաստ կեն-
դանեաց եւ մեռելոց: Ուրեմն Ս. Պատա=

րաղը ննջեցեալներու քաւութիւն եւ հու
դեկան կենդանութիւն կը պարգեւէ, ինչ-
պէս մեզի՝ երկրաւոր ու զինուորեալ եկեւ
ղեցիի անդամներուս:

3. - <<Առէք կերայք>>նն վերջ կու դան

զար, 1869, էջ 12:
38- Անդ, էջ 19:

ննջեցեալներու բուն յիշատակութիւննե-

այս շարքին մէջ կարծէք ներածական

մը կը կազմէ <<Որպէսզի եղիցի սա մերձե-

ցելոցս>> աղօթքին մեկնութիւնը, ուր Խոս-

րով շատ կտրուկ կերպով կ՝ըսէ. <<զկենդա-

նեաց եւ զմեռելոց հայցեմք զփրկութիւն>>:

Ապա կը մանրամասնէ այդ մեռելոցը, բա-
ցատրելով թէ ի՛նչ կը նշանակէ <<յառաջա=

գոյն ի Քրիստոս զննջեցեալսն >> ու կը
մեկնէ այսպէս.
1 <<Եւ մեք պարտիմք առաջնոց ննջեցելոցն

օգնել աղօթիւք, մանաւանդ սուրբ պատա--

րագաւն, որ յոյս եւ կենդանութ-իւն եւ

փրկութ-իւն է ննջեցելոց: Զի զմեր զննջե-
ցեալսն եւ զսիրելիսն եւ գծանօթ-նն մեր՝

յանուանէ յիշել ունիմք, թէ բերանով եւ

թէ մտօք>>3.
Շատ պարզ է որ ողջերու կողմէ ամե-

նամեծ նպաստը ննջեցեալներու՝ տեղի

կունենայ <<Քրիստոսի պատարագաւն>> որ

կենդանարար յոյսն է եւ փրկութիւն աւ
նոնց՝ զորս պարտական ենք նաեւ յան=

ուանէ յիշատակել: Այս բացատրութիւնը,
<<հանդերձ Քրիստոսի պատարագաւն», ու-
րիշ բան չէ՝ բայց եթէ արձագանգը Յա-
ճախապատումի վարդապետութեան զոր

լրիւ բացատրեցինք, եւ որ դարեր վերջ
տակաւին կը հնչէ յստակ եւ ազդու:

Այս յիշատակութիւններէն վերջ եւ

գրեթէ անոնց զուգընթաց, Ս. Պատարա-

դին հետ կը խառնուին հին եւ նոր Ուխտի

սուրբերու եւ Ս. Աստուածածնի յիշատա-

կութիւնները. Խոսրով անոնց մասին ալ

պայծառ լուսաբանութիւններ կու տայ, եւ

այդ առթիւ կը վերլուծէ Ս. Պատարագի

դոհացողական բնոյթն ալ.
<<Ոչ միայն գոհացողութիւն նովաւ Աս-

տուծոյ մատուցանեմք ըստ իւրաքանչիւ-

րոցն՝ այլ եւ մաղթանս, յիշելով զսրբոցն

գնահատակութ ււնս եւ զառաքինի վարս.

գոհանամք սուրբ խորհրդովն, եւ աղա-

չեմք զՔրիստոսի մահն՝ որ վասն մեր, եւ
զսրբոցն զճգնութ իւնս բարեխօս առ

ամենայն
երկ-

նաւոր Հայրն ունելով՝ յաղագս

39. Անդ, էջ 43:
40- Անդ, էջ 46:

հաւատացելոց, կենդանեաց եւ ննջեցե-

լոց. քանզի որպէս մեք բերկրեալք ընդ
սուրբսն՝ Աստուծոյ ընծայս եւ գոհու_
թիւնս մատուցանեմք՝ _ մեզ զնոցայն հաւ
մարեալ զպսակումն, նոյնպէս եւ նոքա
որպէս իւրեանց անդամոց խնամակալուք

լինին բարեխօսութեամբ առ Տէր,- մա-
նաւանդ ի ժամ սոսկալի պատարագին:
Եւ մեք գոհանալով նոքօք ըստ իւրա-
քանչիւր տանց ասեմք. Յիշեա Տէր եւ
ողորմեա. այսինքն՝ յիշեա զոր սրբոցն առ
քեզ սէր եւ վաստակ եւ ողորմեա մեզ, զի
մեր նոքա եւ ի մէնջ են. եւ միոյ եկեղեւ

ցւոյ ամենեքին եմք, եւ միոյ Քրիստոսի որ
գլուխն է մեր՝ բոլորեքեան մարմին եւ
անդամք եմք>40 в

Ուրեմն սուրբերու յիշատակութիւնը
գոհաբանական յիշատակութիւն մըն է,
մինչ ննջեցեալներու եւ ողջերու յիշատաւ

կութիւնը պաղատագին մաղթանք մըն է.
երկու, տեսակ յիշատակութիւններ, որոնք

կը ձուլուին ի Քրիստոս, որ Զոհն է Ս.
Պատարագի եւ գլուխ բովանդակ Եկեւ
զեցւոյտ

5. - Յիշատակութիւններու կարգին կը
թուէ նաեւ թէ ի՛նչ տե սակ ննջեցեալներու
համար է աղօթքը.

<<Յաղագս հաւատով եւ յուսով ննջեցեւ
լոցն հրամայիմք խնդրել. վասն այնորիկ
ասէ յիշել զհոգիս հանգուցելոց յուսացե-
լոցն ի նա>>18

Ինչպէս կը նշմարուի, այս կէտին մէջ ալ
Խոսրով կը կրկնէ Յաճախապատումի եւ
Եղիշէի աւանդածները:
6 - Իսկ թէ ի՛նչ արդիւնք կ ունենայ

այս յիշատակութիւնը, պայծառ օրինա--

<<կով մըն ալ կը բացատրէ.
<<Յիշեա>>. որպէս թէ ասիցեմք՝ յիշել

յիւր արքայութիւնն, որպէս զաւազակն,
եւ ողորմութեամբ օրհնել ընդ աջեայսն,
որք զերանալիցն լսեն զձայն՝ Եկայք օրհ-
նեալք Հօր իմոյ, ժառանգեցէք զպատրաս-
տեալ ձեզ զարքայութիւն»42:

Ինչպէս Քրիստոս լսելով աւաղակի աղա-

41. Անդ, էջ 52:
42. Անդ, էջ 50:

չանքին՝ զայն արքայութիւն տարաւ, այս-պէս ալ մեր ննջեցեալները պիտի փրկուին
սուրբ պատարագով եւ պիտի մտնեն ար-
քայութիւն, ուր սուրբերն են, երանաւէտ
ձայնին հետեւորդները: Հոս ալ նկատել
որ երկրորդ գալուստի տեսարանը՝ ուրՔրիստոս դատաւոր արքայութիւն պիտի
հրաւիրէ իր Հօր սիրելիները, հոգւով ու
մարմնով, Խոսրովի համար՝ արդէն իսկ
ամէն օր կերպով մը կ՝իրականանայ, Ս.
Պատարագին կենդանարար զօրութեամբ:

ԵԶՐԱԿԱՑՈՒԹԻՒՆ

Յաճախապատումէն Մանդակունիին ու
Եղիչէին, եւ անոնցմէ ալ Յովհ, Մամիկու
նէից Եպիսկոպոսին փոխանցուած վարդաւ
պետութիւնը, զոր ուսումնասիրեցինք նա-
խորդ մեր յօդուածով, անաղարտ կը
յայտնուի նաեւ Խոսրովի քով:

Ամէնէն առաջ կը նկատուի սերտ հաղոր-
դակցութիւն մը ընդմէջ ննջեցեալներու եւ
ողջերու, եւ այս փոխադարձ հաղորդակ-
ցութեան կեդրոնաձիգ լիսեռը կը կազմէ
Ս. Պատարագը, որու արդիւնքով՝ ննջեւ
ցեալները կը մտնեն երանաւէտ կեանքին

մէջ: Եւ այս Ս. Պատարագը, Խոսրովի
համաձայն, է նաեւ Եկեղեցւո՛ սքանչելի
միութեան մէկ ապացոյցը, ուր կու գան
ձուլուիլ սուրբերը, ողջերը եւ կարօտ նըն=
ջեցեալները, փոխադարձ գոհաբանական
բարեխօսութեան եւ միջնորդական գթու-
թեան զգացումներով. այս խորհրդական
միութիւնը իր կենդանարար զօրութիւնը
կը գտնէ Քրիստոսի մէջ, որ է գլուխ Եկեւ
ղեցւոյ խորհրդական մարմնին, եւ միաւ

ամանակ Զոհ. այսինքն՝ Քահանայապետ
եւ Պատարազ:

Յետոյ զանաղանելու ենք սուրբերու
դասը, այն է յաղթական եկեղեցին, որոնց
համար գոհաբանական յիշատակութիւն
կը կատարուի Ս. Պատարագին մէջ. եր-
կրորդ կու գայ ողջերու դասը, այն է զին-
ուորեալ եկեղեցին, որոնց համար պաղաւտագին յիշատակութիւն կը կատարուի.

13. Հմմա. Շողակաթ Է. (19եs, թ. 45) էջ 152:

պարզ խօսքով՝ անոնց ի նպաստ կը մաւ
տուցուի Ս. Պատարագը, հայցելով նաեւ
սուրբերու բարեխօսութիւնը: Այս երկու
դասակարգերուն միջեւ կայ ուրիշ խումբ
մըն ալ, կարօտ ննջեցեալներու դասակար-
գը, որոնք տառապանքի ու չարչարանքի
մէջ են (ասոնք կը կազմեն չարչարեալ եւ
կեղեցին. եւ ասոնք շփոթելու չէ դժոխքի
հոգիներուն հետ՝ որոնք ալ մաս չեն կըր-
նար կաղմել եկեղեցւոյ): Եւ ահա Ս. Պաւ
տարագին մէջ կու դան միանալ ողջերը եւ
սուրբերը իրենց գլուխին հետ եւ անոր Ս.

Զոհին միացնել իրենց խոնարհ պաղա-
տանքները, ի նպաստ ննջեցեալներու:
Պէտք է իրօք խոստովանիլ որ Խոսրովի
աստուածաբանութիւնը խոր է:

Արդ, ի՞նչպէս կարելի է Խոսրովի աւ
ւանդածին հետ բաղդատել Գարեգին Պա-
տրիարք Խաչատուրեանի հաւաստումը, ու
րու համաձայն՝ իբր թէ ողջե՛րը միայն
հաղորդակից են Քրիստոսի՝ սուրբ պա-
տարագին միջոցով, մինչ ննջեցեալներու
հոգիները որպէս անդամներ Յաղթական

եկեղեցիին եւ մարմնագերծ հոգիներ
ուղղակի հաղորդակից են Տիրոջ հոգիւ
ին43: Շատ յայտնի է որ Գարեգին Պա-
տրիարք աղօթքի կարօտ ննջեցեալներն ալ

կը խառնէ յաղթական եկեղեցիին հետ, եւ
ատով զանոնք անկախ կը նկատէ Քրիս-
տոսի սուրբ Պատարազէն, ինչ որ յայտնի
սխալ է, եւ բոլորովին հակառակ Խոսրու

վի եւ ցարդ մեր քննած Հայրերու աւան-
դածներուն:

Ս. ԳՐԻԳՈՐ ՆԱՐԵԿԱՑԻ

Ողբերգութեան մատեանի ՂԲ. ա=
ղօթքին մէջ, հսկողը թախանձագին կը
հայցէ.

<< Ծաղկեցուսցէ պտղաբերեսցէ բաժակդ
երկնաւոր արեան կենարարիդ զերկիրս
խնամեալ աւուրն լուսոյ, որ անծախապէս
միշտ պատարագի յիշատակ կենաց փրկու_
թեան հոգւոց ննջեցելոց44:

44. Գրիգորի Նարեկայ... Մատենագրութիւնք,

Ու նոյն ինքն Գարեգին Պատրիարք,
Նարեկի իր թարգմանութեան կոթողային
երկասիրութեան մէջ, այսպէս տուած է
նոյն հատուածին աշխարհաբարը -

<<Որ միշտ անհատնում կը պատարագուի
Իբրեւ յիշատակ ննջեցեալներու հոգւոյն
փրկութ-ան եւ կենդանութեան»>>:
Արդ, ի՞նչպէս կը բացատրուի նոյն Գա-

րեգին Պատրիարքի այն յայտարարութիւ-
նը՝ թէ Ս. Պատարագը ողջերուն համար

կը մատուցուի եւ ո՛չ թէ ննջեցեալներու
համար, եւ թէ՝ Հոգեհանգիստն անգամ,
որքան կարելի է, պէտք է զատել Ս. Պա=

տարագի խորհրդակատարութենէն*

Նարեկացիի խօսքը բացայայտ է. մեկ-
նութեան իսկ կարօտ չէ. այնքան որ՝

Նարեկի հեղինակաւոր մեկնիչը Հ. Գաբը.
Աւետիքեան ամենեւին խօսք չըներ այս

կէտին շուրջ: Յատկապէս նշանակալից է
միայն ննջեցեալներու յիշատակութիւնը:

Եւ եթէ երբեք քննելիք կէտ մը կայ, այն

է՝ թէ ի՞նչ կրնայ նշանակել իբրեւ յիշա-
տակ ննջեցեալներու հոգւոյն փրկութեան:
Անշուշտ պատարագի մէջ լոկ ընդհանուր

կամ մասնակի յիշատակութիւն մը միայն
չէ այս, այլ Քրիստոս ինքնին՝ ըստ բնաւ
գրին՝ անհատնում կերպով, այսինքն՝

միշտ, ամէն օր, կը պատարագուի ի յի-
շատակ ննջեցեալներու հոգւոյն փրկու=

թեան եւ կենդանութեան: Եթէ պարզապէս

ըսուէր ի յիշատակ ննջեցելոց, կրնայինք

թերեւս ըսել՝ թէ բացատրութիւնը շատ
ընդհանուր է: բայց երբ հեղինակը կա-
սելցնէ յիշատակ կենաց փրկութեան հոգ-

ննջեցելոց, շատ պարզ է որ այդ յի-
շատակը կը նշանակէ ի շահ, յօգուտ. ու
րով, Քրիստոս ինքնին կը պատարագուի

ի փրկութիւն հոգւոց ննջեցելոց:
Ա՛յսպէս ըմբռնած է նաեւ Նարեկի մէկ

տպ. Վենետիկ, Ս Ղազար 1827, էջ 252 (Մա-

տեան Ողբերգութեանց, Բան Ղը. դ)s Բ. տը-

պագրութեան մէջ (Ս. Ղազար, 1840) միեւնոյն

Բանը կը կրէ Ղե. թուարկումը (էջ 266). նը-
մանապէս Գբր. Աւետիքեանի Նարեկլուծին

մէջ (Ս. Ղազար, 1827, էջ ե88):

ուրիշ համբաւաւոր մեկնիչը, Յակոբ
Արքպսկ. Նալեան, Պատրիարք Պոլսոյ եւ
Երուսաղէմի (1741-1764), որ Նարեկի
այս կէտին շուրջ խօսելով կըսէ.

<<Ոչ կամի ասել թէ ոչ պատարագի եւ
վասն կենդանեաց, զի կենդանի էին Առա=
քեալքն, որոց ասաց. Արբէք ի սմանէ աւ
մենեքեան, զի այս է արիւն իմ որ վասն
ձեր եւ բազմաց հեղանի՝ ի քաւութիւն եւ
ի թողութիւն մեղաց. Եւ թէ վասն նըն-
ջեցելոց եւս մատուցանի՝ յայտ է, զի
Քրիստոս ի խաչին ոչ միայն եթող զմեղս
կենդանեաց ասելով՝ Հայր թող սոցա. այլ
եւ որք ի դժոխս էին՝ արար զփրկութ-իւն,
ըստ այնմ Զաք. Թ. 11. Եւ դու արեամբ
ուխտի քոյ արձակեցեր զկապեալս յան-
ջրդի գբոյ: Եւ ի խորհրդատետրին ասի
վասն կենդանեաց թէ՝ Օրհնեա զքո առաջի
կացեալ ժողովուրդս եւ պարգեւեա սոցա
զպիտոյսն եւ զօգտակարսն - եւ վասն մե-
ռելոց ասի. Յիշեա Տէր եւ ողորմեա եւ
գթա ի հոգիս հանգուցելոցն հանգո զնու
սա եւ այլն>>4:

Ինչպէս կը տեսնէք, Նալեան ոչ թէ կը
մերժէ Ս. Պատարագի ի նպաստ ննջեցելոց
մատուցումը, այլ մանաւանդ թէ աստ-
ուածաբանական փաստն ալ կաւելցնէ Ս.
Գրքէն, յիշատակելով Քրիստոսի պատա=
րագին՝ Գողգոթայի զոհին արդիւնքով
փրկուած ննջեցեալներու պարագան. հին
ուխտի ննջեցեալներն էին ատոնք, որ աւ
զատեցան Լիմպոսէն եւ յետոյ Յիսուսի
հետ երկինք գացին. արդ, նոյն է պատա=
րագը՝ ըստ Նալեանի՝ որ կը կրկնուի մեր
սուրբ սեղանին վրայ. հետեւաբար իրա-
ւացիօրէն << վասն ննջեցելոց եւս մատու=
ցանի > :

Ու քանի որ Նարեկացիի այս կտորին
մէջ վասն կենդանեաց յիշատակութեան

45, Նարեկ, Մատեան Ողբերգութեան, տպ. Պուէ-
նոս Այրէս, 1948, էջ 231-232 (Բան ՂԳ):

46. Հմմտ. Շողակաթ, Անդ:
47. Գիրք Մեկնութեան Աղօթից Գր. Նարեկաց-

Լոյ, տպ. Կ. Պոլիս, 1745, էջ 674:

խօսք չկար, որպէսզի չկարծուի թէ սուրբ
պատարագը ողջերուն համար չի մատուց-
ուիր, աստուածաբանական բացատրու-
թիւն մըն ալ այդ մասին կը յաւելու:

Ուրեմն, Գարեգին Պատրիարք կը հ.եւ
ռանայ նաեւ իր իսկ Աթոռին լուսամիտ
մէկ նախորդին աւանդած վարդապետու-
թենէն:

2. - Նարեկացին, սակայն, ուրիշ առիւ
թով մը կու գայ ամբողջացնել իր միտքը.
<<Գանձ ի սուրբ Եկեղեցի>> գեղեցկահիւս
աղօթքին մէջ կըսէ.

<< Օրհնեալն պատարագի ի սպանդ կա-
մաց ճաշակման երկնաւոր հացին՝ ի գաւ
հաւորակ սրբոյ սեղանոյն, կենաց մանա_
նայն եւ գառն երկնաւոր՝ որ բառնայ
զմեղս կենդանեաց եւ ննջեցելոց >48:

Ահա Գառնը երկնաւոր, ինքն Քրիստոս
պատարագեալ, որ կը վերցնէ, կը՝ թեթեւ-
ցընէ, այսինքն՝ կը ջնջէ ննջեցելոց եւ
կենդանեաց մեղքերը:

Լատինական պատարագին վերջաւորու-
թեան աղօթք մը կայ. <<Գառն Աստուծոյ
որ բառնաս զմեղս աշխարհի>>. մեր Նարեւ
կացիին բացատրութիւնը անոր համազօր
է, ու թերեւս աւելի կատարեալ՝ իր ման-
րամասնութեան մէջ. <<Գառն երկնաւոր որ
բառնայ զմեղս կենդանեաց եւ ննջեցելոց>>:

Նայեան մեկնիչ այս անգամ աւելի լայն-
օրէն կը բացատրէ թէ սուրբ Պատարագը
ի՛նչ ևոեսակ ննջեցեալներու կրնայ նպաս-
տամատոյց ըլլալ, այն է զղջացեալ եւ
հաւատքով մեռնողներուն, որոնք երկաւ
րատեւ ապաշխարելու ժամանակ չեն ու-
նեցած: Այս առթիւ Նալեան կը թուէ Յա-
ճախապատումի աւանդածները՝ որոնք
տեսանք մեր նախորդ յօդուածին մէջ,
կ՝օգտուի Ս. Ներսէս Լամբրոնացիի խօս-
քերէն՝ որոնց մասին յաջորդով. հուսկ կը
փակէ իր խորհրդածութիւնները՝ օրինակ
բերելով Մակաբայեցւոց գրքէն (Բ, ժբ,

48. Գր. Նարեկ. Մատենագրութիւնք, տոլ. Վենեւ
տիկ, Ս. Ղազար, 1827, էջ 371-372:

49. Տե՞ս ծանօթ. 47, էջ 1038-1040:
50. Թուղթ Երանելւոյն Պօղոսի Տարօնացոյ Յաղ-

39), ուր Յուդա Մակաբեան ղօրավարը
մեղապարտ ննջեցեալներու համար զոհեր
կը մատուցանէ : Ահա Նալեանի աստուա-
ծաբանական երկրորդ փաստը՝ թէ Ս.
Պատարագը կը մատուցուի ննջեցեալներու
ի նպաստ. ու այսպէս կը փակէ իր խօս-
քերը,

<<Որչափ եւս առաւել յուսալի է զթողու-
թիւն ի ճշմարիտ Պատարագէ մարմնոյ եւ
արեանն Քրիստոսի՝ որ վասն ննջեցելոց
խնդրէ քահանայն>>49:

Արդ ի՞նչ կը խորհի Գարեգին Պատրի-

արք այս վկայութիւններուն մասին:

ՊՕՂՈՍ ՏԱՐՕՆԵՑԻ

Պօղոս Վրդ՝ Տարօնեցի, որ Մշոյ Ղա-
զարու վանքը կը նստէր, Սասունի իշխան
Չորտուանէլի հրամանով, 1101ին, գրած
է << Թուղթ ընդդէմ Թէոփիստեայ հոռոմ
փիլիսոփային >> աւելի ուշ, խոր ծերու=
թեան հասած, 1122ին, վերամշակելով
նոյն նիւթը՝ կազմած է առանձին գիրք
մը, որ լոյս տեսած է Կ. Պոլիս 1768ին50:
Այս գիրքը իր հակաքաղկեդոնական պա-
րունակութեան համար՝ դատապարտուած
է Սիսի ժողովին մէջ, Մխիթար կա-
թողիկոսի օրով (1342ին) սակայն կը հա-
մարինք որ ունի իր մէջ կարգ մը ուղղա-
միտ տարրեր, մանաւանդ երբ հեղինակը
թողած քաղկեդանականութեան խնդիրը
լայն շեղումներ կը կատարէ ուրիշ հար-
ցերու մէջ մխրճելով: Այս շեղումներէն
մէկը կը կաղմէ Երկրորդ Պրակին ( Յա_
ղագս Ծննդեան Տեառն ) ԺԱ. գլուխը,
ուր Թոնդրակեցի աղանդաւորներու դէմ է
որ կը պայքարի Պօղոս Տարօնեցի: Թոն-
դրակեցիները չէին հաւատար նաեւ Ս.
Պատարագին եւ անոր մեծամեծ արդիւնք_
ներուն: Լսենք Պօղոսի ձայնը.

թող Ախոյեան Վարդապետի՝ Ընդդէմ Թէու
փիստեայ Հոռոմ Փիլիսոփայի: Տպ. Կ. Պոլիս,
1752:

1.- Թոնդրակեցիքն <<ուրանան զպատա--
րագն Քրիստոսի, եւ ոչ տան մատուցանել

ննջեցելոցն՝ որք ի Քրիստոս հաւատացին
ասեն՝ թէ մեղուցելոյն ոչ է ինչ պատաւ
րագն օգուտ, այլ արդարոցն: Ապա թէ
այդ այդպէս է, ուրեմն խաչին չարչաւ
րանքն առ մեզ ոչ ինչ եղեւ: Ապա եւ մահ-:
ուամբն ի կապանաց մահու ոչ ազատե-
ցաք. եւ սատանայ ոչ կործանեցաւ. եւ
դժոխքն ոչ եղեւ աւերակ - եւ Քրիստոս ոչ
թագաւորեաց ի վերայ մեր. դիւաց եղաք
ժառանգորդ եւ բաժին: Ապա զումմէ՞ աւ
սաց մարգարէն՝ թէ ինքնին եկեսցէ եւ
փրկեսցէ զմեզ (Ես, ԼԵ, 4). եւ թէ՝ նորա
վիրօքն բժշկեցաք. եւ Նա զմեղս մեր եւ
բարձ եւ վասն մեր չարչարեցաւ (Ես, ԾԳ,
4, 5). եւ թէ տեսին զքեզ բարապանք դը-
ժոխոց եւ սարսեցին (Յովբ, ԼԸ, 17). եւս
Զդրունս դժոխոց փշրեցից եւ ի ժանեաց,

նորա ի դուրս կորզեցից (Սղմ. ԿԷ,
23)>>13

Այսպէս Թոնդրակեցիներու կարծիքը
ներկայացնելէ վերջ, կը հերքէ գայն
պանծացնելով Գողգոթայի Զոհին ազդու
զօրութիւնը. առ այս՝ մէջ կը բերէ Ս.
Գրքէն փաստեր եւ մարդարէական ասու-
թիւններ:

Կը համարիմ որ ոչ ոք կրնայ առարկել

թէ վերի վկայութեան մէջ, առաջին տու

լին վրայ յիշուած ննջեցելոցն բառին ի-
մաստն է վասն ննջեցելոց, ինչպէս շրջա-

նակը կը պահանջէ:
- Ապա կ՝անցնի զանազանելու երկու

տեսակ մեղաւորներ. նախ անզեղջ եւ ան=

յոյս մեղաւորները որոնց համար չկայ

փրկութիւն. եւ երկրորդ, ղղջացեալ մե-

ղաւորները որոնց համար կայ սիրկու-

թեան յոյս՝ եւ ահա ասոնց համար կա-

րելի է՝ Ս. Պատարագ մատուցանել: Ու

կեզրակացնէ.
<<Թոնդրակեցիք ի ձեռն չարաչար ուրա--

ցութեան իւրեանց խօսին եւ ասեն՝ եթէ
պատարագն եւ կամ մատաղն չէ ինչ

51. Անդ, էջ260-261:
52. Անդ, էջ 262:

գուտ մեռելոցն. եւ ահա գտաք զնոսա հա
ւասարեալք այսմ հերձուածողացս, որք
հակառակին պատարագին Քրիստոսի որ
վասն մեղաց (թերեւս մեռելոց, հաւանա-

բար ընթերցման սխալ) կատարին >52:
Պատարագին հետ մատաղն ալ կը յիշաւ

տակէ առանց սակայն նոյնացնելու այս
երկուքը, վասնզի բուն խօսքը կը տանի
դարձեալ Քրիստոսի պատարագին վրայ:

Ապա կ՝անցնի թուելու բոլոր այն
մոլորեալները, որոնք կա՛մ կը մերժէին
Ս. Պատարագին ազդու զօրութիւնը, կամ
կ ուրանային Քրիստոսի աստուածութիւնը
եւ յարութիւնը (յանուանէ կը յիշատակէ
Ապելլաս, Մարկիոն, Պռոտորոն, Երա-
նիոս, Եղկիսոն, Մանիքեցիները եւն... ու
կ՝եզրակացնէ.

<<Այսպիսի չարաչար աղանդով լցին ըզ-
սուրբ եկեղեցին Աստուծոյ, հայհոյելով
զանեղութիւն եւ զխորհուրդ տնօրէնու=

թեան Որդւոյն Աստուծոյ, հակառակեալ

ընդ բարերար ողորմութեանն Քրիստոսի
Աստուծոյ մերոյ՝ որ առ իւր հաւատա=

ցեալս արար արեամբն իւրով>>3:
4.- Հուսկ իր վարդապետութիւնը դը=

րապէս աւանդելով եւ հաւաստելով թէ
ամէնուն համար անխտիր ( ննջեցելոց եւ

կենդանեաց) կարելի է Ս. Պատարագ մա-
տուցանել, կը յաւելու.

<<Եւ արդ պարտ է եւ արժան է պատա-
րագ մատուցանել ամենայն հաւատացելոցն
Քրիստոսի. վասն որոյ եւ ամենայն գունդ
բազմութեանց հրեշտակաց՝ այսպիսի աւ
նուշահոտութեանց վարդագոյն արեանն
Քրիստոսի եւ սուրբ զենմանն այն գրոհ
տուեալ՝ ի վերուստ խուսափելով եւ անդ
հասանելով ի սպասաւորութիւն Որդւոյն
Աստուծոյ. եւ լինի այնմ օր տուն պատաւ
րագին՝ տուն Երրորդութեան եւ բնակա
րան հրեշտակաց: Հաւատարիմ է բանս,
եղբարք, վասնզի ուր Քրիստոս է՝ անդ եւ
ամենայն բանակք վերնոցն>>5.

5. - Ամէնէն վերջ՝ աւելի ազդու օրի=

53. Անդ, էջ 263:
54, Անդ, էջ 265:

նակով կը բացատրէ Քրիստոսի սուրբ
պատարագին զօրութիւնը.
1<<Արդ, մեծ եւ հրաշալի է ուխտս այս

առ մեռեալսն եւ առ կենդանիքն - վասնզի
այսպէս հաւատայ Եկեղեցի Աստուծոյ,

եթէ յորժամ յանյուսալի տարտարոսն իցէ
գրաւեալ հոգի ուրուք, եւ տասն կնքով
կնքեալ իցէ եւ մի ոք կարիցէ յիշատակել
առաջի Աստուծոյ վասն փրկութեան. բայց
որք սրբութեամբ եւ աղօթիւք կատարեն
զուխտս զայս, կարող են զըմբռնեալսն
փրկել, եւ կարեն փշրել զտասն նիգս ներ-
քին դժոխոցն աստուածային զօրութեամ-
բըն, եւ ի վեր յերկինս թռուցանել զհու
գիսն . եթէ միայն ի հաւատս ճշմարիտս եւ
ի զղջման իցէ վախճանեալ հանգուցեալն
այն, եւ ոչ յանաստուածութեան եւ հայ-
հոյութեան»55:

Տասը կնիքով կաշկանդումը մեղաւոր
հոգիին չարչարանքներու ծանրութիւնը
ցոյց կու տայ. եւ հակառակէն՝ Ս. Պա-
տարագին հզօր ազդեցութիւնը: Չկարծուի

թէ Պօղոս արօնեցի դժոխքէն ալ ազա-
տել կու տայ հոգիները՝ Ս. Պատարագին
մատուցումով. ո՛չ, վասնզի <<ի հաւատս
ճշմարիտս եւ ի զղջման>> ննջողներու հա-
մար է օրինակը. ուրեմն տասը կնիքը՝
պատկերաւոր խօսք մըն է, մեղքերու
ծանրութիւնը մատնանշող. նոյնը ըսելու
ենք անյուսալի տարտարոս բացատրու=
թեան մասին:

ԵԶՐԱԿԱՑՈՒԹԻՒՆ
Պօղոս Տարօնեցի եւս կ ընդունի եւ կը

վարդապետէ յայտնապէս թէ Ս. Պատա-
րագը կը մատուցուի նաեւ ննջեցեալներու
համար. ամենեւին ընդհանուր յիշատաւ
կութեան մասին խօսք չըլլար. այլ բոլորՍ. Պատարագը ննջեցեալներու ի նպաստ
մատուցանելու մասին է ճառը: Իրաւունք
ալ ունէր. աղանդաւորներու դէմ պայքա-
րելու պահուն՝ ստիպուած էր յստակ
յայտնել իր միտքը. ու մենք այլեւս դըժ-
ուարութիւն չենք կրեր մեկնելու թէ նըն-
ջեցեալներու ի նպաստ աղօթքը պարզա-

55. Անդ, էջ 265-266:

պէս Ս. Պատարադի ընթացքին կատար-
ուած յիշատակութի՞ւն է, թէ ինքնին Ս.
Պատարագն է՝ որ այդ յիշատակին, այդ
նպատակին կը մատուցուի:

Աւելին կայ. Պօղոս Տարօնեցիի համա-
ձայն, անոնք որ կըըեն թէ Ս. Պատարա-
դը չի մատուցուիր ննջեցեալներու փըր-
կութեան համար, անոնք հաւատք չունին
նաեւ Քրիստոսի աստուածութեան վրայր
որովհետեւ անկէ է որ Ս. Պատարագը իր
աստուածային զօրութիւնը կը ստանայ:
Հուսկ, անոնք որ չեն ընդունիր թէ
Պատարագը կարելի է մատուցանել ննջե-
ցեալներու համար, կը հաւասարին Թոն-
դրակեցիներու:
-Վերջին կարեւոր կէտ մըն ալ կարելի է

լուսաբանել. այդ տասը կնիքներով կապ-
ուած մեղաւորը կ՝ աղատի Ս. Պատարա-

գին արդիւնքով, ու կը թռչի դէպի եր-
կինք > Թէեւ հեղինակը յայտնապէս տան-
ջանքներու մասին չի խօսիր, սակայն Աս-
տուծոյ տեսութենէն ղրկում մըն է այդ
կապանքներով ծանրաբեռնուիլը, որոնք

կը քակուին միայն Ս. Պատարագին ար-
դիւնքով: Բայց - այդ զրկումն ինքնին՝
գլխաւոր պատիժը չէ՞ միթէ մեղաւորին,
որ տակաւին բոլորովին սուրբ ու մաքուր
չէ. հետեւաբար, Պատարագին արդիւն-
քով այդ մեղաւոր բայց զղջացեալ հոգին

կ՝ աղատի կապանքէն (ուրիշ բառերով՝
քաւարանէն) ու կը մտնէ արքայութիւն:

Այս կէտին մէջ ալ նկատելու ենք որ Պօ-

ղոս Տարօնեցի ամենեւին խօսք չըներ
Քրիստոսի վերջին գալստեան եւ աշխար-
հի կատարածի մասին. այլ ներկայ ժա-
մանակով կը խօսի, որով իբր թէ այդ բու
լորը կը կատարուին այժմ:

Ասով կը խորհինք թէ ոչ միայն Գարե-
գին Պատրիարքի ըսածները կը մերժուին,

այլ նաեւ ինչ որ ժամանակին Փառէն Սըր-

բազան կը պատգամէր - թէ քաւարանի եւ

անմիջական հատուցման վարդապետու-
թիւնները նորամուտ բաներ են, եւ իբր
թէ խորթ են ատոնք հայ եկեղեցւոյ:

Հ. ՆԵՐՍԷՍ ՏԷՐ ՆԵՐՍԷՍԵԱՆ

(Շարունակելի)
11 - ԲԱԶՄԱՎԷՊ

ՎԱՅՐԻ ՅԱՍՄԻԿ

Ձեռքիդ բռնած փունջ մը ծաղիկ քաղցրաբոյր,
Կը սպասես դու եկուորներուն ձօնելու.
Ես եմ ահա ճամբորդն յոգնած, բախտաւոր,
Տուր առաջին սէրըդ մաքուր ըմպելու:

Այս ամայի դաշտերուն մէջ մոլորուն
Միայն կեանքէն պարտըւածները կու գան.
Ո՜վ դիտէ, դուն քանի՜ անցնող նոր գարուն,
Ըսպասեցիր կոյսի մը պէս ձեռնունայն:

Ես եմ ահա խոնջ ուղեւոր, սիրոյդ տէր,
Ինձ համար դուն պահեցիր կեանքդ ըսպիտակ
Փուշն հիւսելով անոր դէմքին դաստառակ:

Բացուէ դուն, հարս, արեւուն մէջ ոսկեհեր,
Ես եմ եկած սիրոյդ քերթուածն հիւսելու,
Ալ չես դտներ ուրիշ քերթող մաացցելու:

ԱՍՏՂԵՐՆ ԱՉՔԵՐՈՒՍ ՄԷՋ

Աստղեր կ՝իջնեն խոր լըճին մէջ աչքերուս,

Աստղեր խոշոր ու փոքրիկ,
Կը զգամ անոնց մեղմիչ հրպումն իմ հոգւոյս

Աներեւոյթ, թափանցիկ...

Ես չեմ գիտեր, ունի՞ն արդեօք վեց թեւեր,

Ունի՞ն նոյն լոյսը ժըպտուն.
Նայեցէք իմ աչքերուս մէջ, անցորդներ,

Ըսէք ինձ թիւն ու անունն в

Տարիներով ես կը սպասեմ տակաւին

Որ դէպի վեր զիս կանչեն.

Երկու բոցեր իրարու հետ խառնըւին ,

Քերթուածի մէջ հոգեղէն:
Երանի ձեզ որ կը տեսնէք՝ աստղայեռ

Աչքերուս մէջ՝ երկինքներ...:

